
1. ՀՀ ֆինանսների նախարարություն
	19.11.2025թ.

	
	№ 01/9-2/26058-2025

	Ձեր 07.11.2025թ. N 01/25023-2025 գրությամբ ներկայացված` «Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2025թ. պետական բյուջեով նախատեսված 1226 ծրագրի «44003 Եվրասիական վերաապահովագրական ընկերության  կապիտալում մասնակցության ձեռքբերում» միջոցառմամբ նախատեսել լրացուցիչ 135.63 մլն դրամ՝ նվազեցնելով «44002 Տնտեսական երկարաժամկետ զարգացմանն ուղղված երկրորդ միջոցառում» միջոցառումից՝ 100.0 մլն դրամ և ծախսային մասում նախատեսված 1165 ծրագրի «12008 Ենթակառուցվածքներ ներդրումների դիմաց ծրագրի շրջանակներում աջակցության տրամադրում միջոցառումից՝ 35.63 մլն դրամ, հայտնում ենք հետևյալը.
1. Նախագծին կից հիմնավորմամբ նշվում է, որ Եվրասիական վերաապահովագրական ընկերության կապիտալում բաժնեմասերի ձեռքբերման գծով ս.թ. բյուջեով նախատեսված գումարի չբավականացման պատճառը փոխարժեքի տատանումն է: Հետևաբար՝ Նախագծով առաջարկվող այս մասով փոփոխության հետ կապված առարկություններ չունենք:
2. Նախագծին կից հիմնավորմամբ «1226-44002» միջոցառումից նվազեցվող 100.0 մլն դրամի մասով նշվում է, որ այն հանդիսանում է տնտեսում: Նշենք, որ Տնտեսական երկարաժամկետ զարգացմանն ուղղված երկրորդ միջոցառմամբ ՀՀ կառավարության 21.05.2020թ․ N 771-Լ որոշմամբ սահմանված է, որ պետությունը պետք է ձեռք բերի «Ամբեր Կապիտալ» ընկերության կողմից կառավարվող ԵՄ-Հայաստան ՓՄՁ ֆոնդի 3 մլն ԱՄՆ դոլարին համարժեք դրամ ընդհանուր արժողությամբ փայեր: Ինչն էլ ենթադրում է, որ նվազեցվող միջոցները տնտեսում կարող են համարվել միայն այն դեպքում, եթե դրանց առաջացման պատճառը փոխարժեքի տատանումն է: Մինչդեռ ՀՀ ԷՆ 07.11.2025թ. N 01/25027-2025 գրությամբ ՖՆ է ներկայացվել սույն միջոցառման գծով 2026թ. պետական բյուջեի նախագծում ներառելու նպատակով 65.5 մլն դրամի բյուջետային հայտ՝ առանց հաշվարկ-հիմնավորումների: Հետևաբար լրացուցիչ պարզաբանման կարիք ունի, թե միջոցառման գծով առաջարկվող նվազեցումները ինչով են պայմանավորված, միաժամանակ հստակեցնելով նաև ֆինանսական միջոցների նվազեցման պարագայում միջոցառման գծով ոչ ֆինանսական արդյունքային ցուցանիշի ավելացման (ներդրումային ֆոնդի ներդրումների քանակը, հատ՝ 3) պատճառները:  
3. Նախագծի հիմնավորմամբ նշվում է, որ բյուջեի վրա ազդեցությունը Նախագծով սահմանված գումարի չափով է, մինչդեռ անհրաժեշտ է հստակ՝ դրամական արտահայտությամբ նշել, թե առաջարկվող փոփոխությունը ինչպես է ազդելու բյուջեի ծախսերի և եկամուտների վրա: Ներկայացված Նախագծի դեպքում ծախսերը և դեֆիցիտը նվազելու են 35.63 մլն դրամի չափով:
4. Խմբագրական առումով առաջարկում ենք Նախագծի N 5 հավելվածի 1226-44002 միջոցառման «Բաժնեմասերի ձեռք բերում» տողից հետո ավելացնել «Միջոցառումը իրականացնողի անվանումը՝ ՀՀ Էկոնոմիկայի նախարարություն» տողը:
	























Ընդունվել է: Տրվել է պարզաբանում: Տնտեսական երկարաժամկետ զարգացմանն ուղղված երկրորդ միջոցառման շրջանակներում 100 մլն դրամի խնայողությունը պայմանավորված է այն հանգամանքով, որ ֆոնդի կողմից կատարվող 2 ներդրում պլանավորվում է կատարել 2026թ․, միաժամանակ, 2025թ․ ներդրումների քանակն ավելացվում է, քանի որ ֆոնդը պլանավորում է կատարել ավելի փոքր ծավալի ներդրումներ, ավելի շատ ընկերություններում:







Ընդունվել է: Կատարվել է համապատասխան փոփոխություն:



Ընդունվել է: Կատարվել է համապատասխան փոփոխություն:






